ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՄԵԿ ԱՆՁԻՑ ԳՆՈՒՄ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	25.07.2022թ.

	
	N 01/8-3/13121-2022

	1. Վերաբաշխվող միջոցառումների ընդունման  անհրաժեշտությունը հիմնավորվել է 2022-2024 թվականների բյուջետային գործընթացի քննարկումների բոլոր փուլերում և, հաշվի առնելով, որ ՀՀ պետական բյուջեի արդյունավետ կատարման գործում առանցքային նշանակություն ունի բյուջետային գործընթացների շրջանակներում աշխատանքների համար անհրաժեշտ միջոցների ճիշտ, հասցեական պլանավորումն ու արդյունավետ օգտագործումը, ուստի խնդրում ենք հիմնավորել, թե ինչով է պայմանավորված նախատեսված կապիտալ բնույթի միջոցառումնեի գծով գումարների վերաբաշխումները:
	Ընդունվել է
Նախագծի հիմնավորման մեջ լրացվել են վերաբաշխումների պատճառները

	2. Միաժամանակ, նկատի ունենալով, որ անհետաձգելի համարվող կապիտալ բնույթի միջոցառումների ֆինանսավորման նպատակով ՀՀ 2022թ. պետական բյուջեով նախատեսված ՀՀ կառավարության պահուստային ֆոնդ է հաշվեգրվել լրացուցիչ հարկային եկամուտներ, առաջարկում ենք Նախագիծը լրամշակել և կապիտալ բնույթի աշխատանքների ֆինանսավորման համար միջոցները վերաբաշխել ՀՀ կառավարության պահուստային ֆոնդից:
	Չի ընդունվել
Օպտիմալ չէ, ունենալով գրեթե 3,4 մլրդ թերկատարում, լրացուցիչ գումար հատկացնել նախարարությանը պահուստային ֆոնդից: Նախագծով պահուստային ֆոնդից հատկացվում է միայն այնքան մասով, որքան չի բավարարում վերաբաշխումների հաշվին: Տեղեկացնում եմ, որ հարցը 28.06.2022թ.-ին քննարկվել է նաև ՀՀ փոխվարչապետ Համբարձում Մաթևոսյանի խորհրդական Արման Սարգսյանի մոտ, որից հետո էլ ստացվել է բանավոր հանձնարարական՝ առաջնահերթ նվազեցնել կապիտալ ծախսերի գծով թերկատարումները, ապա նոր մնացած մասով լրացուցիչ հատկացում նախատեսել ՀՀ կառավարության պահուստային ֆոնդից:

	3. Նախագծի մի շարք միջոցառումներում ընդգրկված որոշ կապիտալ բնույթի աշխատանքների համար միջոցները (2,291,663,4 հազ. դրամի չափով) նախատեսվել են բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով: Ընդ որում, նշված միջոցառումներից «Թանգարանների և պատկերասրահների գույքային և տեխնիկական հագեցվածության բարելավում» (77.3 մլն դրամ), «Գ. Սունդուկյանի անվան ազգային թատրոն» ՊՈԱԿ-ի շենքի տանիքի վվերակառուցման աշխատանք¬ներ» (166.2 մլն դրամ), «Թատերահամերգային կազմակերպությունների նյութատեխնիկական բազայի համալրում» (365.9 մլն դրամ) և «Երաժշտական գործիքների ձեռքբերում» (128.8 մլն դրամ) միջոցառումները ընդգրկված են «Հայաստանի Հանրապետության 2022 թվականի պետական բյուջեի մասին» օրենքի N 6 հավելվածով նախատեսված առաջնահերություններում: 
Այս կապակցությամբ առաջարկում ենք միջոցները նախատեսել ոչ ֆինանսական ակտիվների գծով ծախսերի համապատասխան հոդվածներով:
	Չի ընդունվել
«Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով ախատեսվել են գույքի և Գ. Սունդուկյանի անվան ազգային թատրոնի շենքի տանիքի վերակառուցման աշխատանքների ձեռքբերման համար գումարները, քանի որ ՀՀ ԿԳՄՍ նախարարության կողմից ներկայումս իրականացվող գնման գործընթացների հետ միաժամանակ անհնար է իրականացնել նաև դրանց գնումները: Գնումների գործընթացների ժամկետները հաշվի առնելով՝ գնման պայմանագրերը լավագույն դեպքում կարող են կնքվել սեպտեմբերի վերջին և տանիքի վերակառուցման աշխատաքնների իրականացման, ինչպես նաև գույքի մատակարարման համար մինչև տարվա վերջ մնացորդային ժամանակահատվածը բավարար չէ: Արդյունքում, կառաջանա թերկաատրում և չօգտագործված գումարը հետ կգնա պետական բյուջե, իսկ տանիքի վերակառուցման աշխատանքները և ՊՈԱԿ-ների գույքով ապահովումը կկատարվեն մասնակի:
ՊՈԱԿ-ներին դրամաշնորհ հատկացնելու դեպքում առկա է հնարավորություն գումարը օգտագործելու նաև 2023թ.-ին: ՊՈԱԿ-ները աշխատանքների, ծառայությունների և ապրանքների ձեռքբերումը  իրականացնելու են «Գնումների մասին» օրենքի դրույթներին համապատասխան, ինչի մասին ամրագրվում է նաև կնքվող դրամաշնորհային պայմանագրերում:

	4. Հարկ է նշել, որ Նախագծով ներկայացված նվազեցումները հնարավոր չէ կատարել Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից գնումների անվանացանկում  պակասեցումները չկատարելու պատճառով։
	Ընդունվել է ի գիտություն
Տեղեկացնում եմ, որ նվազեցումները չեն կատարվել այն ծախսային տողերի մասով, որոնք ծանրաբեռնված են գնման պայմանագրերով, քանի որ ծրագրային հատկացումը հնարավոր է նվազեցնել միայն պայմանագիրը նվազեցնելուց հետո:
Համաձայն ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետի՝  «պայմանագիրը չի կարող փոփոխվել կողմերի պարտավորությունների մասնակի չկատարման հետևանքով կամ ամբողջությամբ լուծվել՝ կողմերի փոխադարձ համաձայնությամբ՝ բացառությամբ Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցման դեպքերի: Ընդ որում, պայմանագրի կողմերի պարտավորությունների մասնակի չկատարման կամ ամբողջությամբ լուծման կողմերի փոխադարձ համաձայնությունն անհրաժեշտ է ձեռք բերել՝ նախքան Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցումը»:
Պայմանագրերի կողմերի պարտավորությունների մասնակի չկատարման գրավոր համաձայնությունները ստացվել են: Ինչ վերաբերում է պայմանագրերի նվազեցմանը՝ թե՛ թղթային, թե՛ ծրագրային, ապա դա կարող է իրականացվել միայն ՀՀ կառավարության որոշման ընդունումից հետո, որից հետո էլ կկատարվեն նաև ծրագրային համապատասխան փոփոխությունները

	5. Առաջարկում ենք Նախագծի N 7 հավելվածում ճշտել 1168 ծրագրի անվանումը, իսկ NN9 և 9.1 հավելվածներում 1041 ծրագրի 32001 միջոցառման գծով ավելացնել ոչ ֆինանսական արդյունքային ցուցանիշները:
	Ընդունվել է մասնակի
N 7 հավելվածում ճշտել 1168 ծրագրի անվանումը ճշտվել է, իսկ 1041 ծրագրի 32001 միջոցառման գծով ներկայումս հնարավոր չէ ավելացնել ոչ ֆինանսական արդյունքային ցուցանիշներ, քանի որ առկա չէ մարզագույքի բաշխման ցանկը:

	Նախագծի 4-րդ և 5-րդ կետերում նշված՝ «Սպորտ Սիթի» ՍՊԸ-ի հետ ՀՀԿԳՄՍՆԷԱՃԱՊՁԲ-22/19 ծածկագրով և ԱՁ Գոհար Արամյանի հետ ՀՀԿԳՄՍՆԷԱՃԱՊՁԲ-22/20 ծածկագրով պայմանագրերը կնքվել են համապատասխանաբար 12.01.2022թ. և 24.01.2022թ.՝ «Գնումների մասին» ՀՀ օրենքի 15-րդ հոդվածի 6-րդ մասի հիմքով:
 «Գնումների մասին» ՀՀ օրենքի 15-րդ հոդվածի 6-րդ մասի համաձայն՝ նշված հիմքով կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել:
Նկատի ունենալով, որ Նախագծի 4-րդ կետում նշված պայմանագրի կնքումից անցել է ավելի քան 6 ամիս, իսկ 5-րդ կետում նշված՝ պայմանագրի կնքումից հաշված 6 ամիսը լրանում է 24.07.2022թ. և ֆինանսական միջոցներ դեռևս հատկացված չեն, ուստի վերջիններիս շրջանակներում չեն կարող կնքվել համաձայնագրեր, ինչով պայմանավորված առաջարկում ենք Նախագծից հանել հիշյալ կետերը:
	Չի ընդունվել
Նախագծի 4-րդ և 5-րդ կետերը նախատեսվել են հենց այն պատճառով, որ դրանց կնքման օրվանից լրացել է գնումների օրենսդրությամբ սահմանվող 6 ամիս ժամանակահատվածը: Պայմանագրերը կնքվել են պայմանով մրցույթի արդյունքում՝ ի կատարումն ՀՀ կառավարության 2021 թվականի սեպտեմբերի 30-ի N 51 նիստի արձանագրության 51-րդ կետի: Գումարը նախատեսված է ՀՀ 2022թ.-ի պետական բյուջեով՝ ԵՄ աջակցությամբ իրականացվող դրամաշնորհային ծրագրի շրջանակներում, սակայն դրամաշնորհային ծրագիրը դեռ քննարկման փուլում է։ Նոր գնման գործընթացի կազմակերպման դեպքում, հաշվի առնելով մինչև տարեվերջ մնացած ժամանակահատվածը, գույքը կարող են չհասցնել մատակարարել:  

	6. Առաջարկում ենք քննարկել Նախագծի 6-րդ կետում նշված ծառայությունները՝ գործող կարգավորումների համաձայն, հրատապության հիմքով պայմանավորված մեկ անձից գնման ձևով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ կազմակերպելու հնարավորության հարցը, ինչի արդյունքում դրան մասնակցելու հնարավորություն կունենա ցանկացած մասնակից, այդ թվում՝ Նախագծում նշված կազմակերպությունը, ինչպես նաև հիշյալ գնման առարկայի գնման ձևը սահմանել «ՀՄԱ»:
	Ընդունվել է ի գիտություն
Նախագծում համապատասխան փոփոխությունը չի կատարվել, քանի որ նախագծման ծառայության եձռքբերումը «Սարգիս և Մարիաննա» ՍՊԸ կազմակերպությունից պայմանավորված է ոչ միայն հարցի հրատապությամբ, այլև, ինչպես արդեն նշվել է Նախագծի հիմնավորման մեջ, այն հանգամանքով, որ կառուցվող մարզահամալիրը յուրօրինակ է իր տեսակով և ճարտարապետական լուծումներով և որ կառուցվելիք լողավազանն ու հրաձգարանը փոխկապակցված են ողջ համալիրի հետ և նպատակահարմար չէ այդ մեծ կառույցում ընդգրկվող նոր մասի նախագծումը վերապահել այլ կազմակերպության:

	7. Նախագծի հավելված 11-ում՝
- 1075 ծրագրի 21001 միջոցառման շրջանակներում 45451600 և 71351540 ԳՄԱ կոդերով գնման առարկաները նախատեսվում է ձեռք բերել մեկ անձից, սակայն ներկայացված չեն հիմնավորումներ՝ ընտրված գնման ձևի վերաբերյալ,
- 1045 ծրագրի 32001 միջոցառման  և 1183 ծրագրի 32003 միջոցառման մեջ ներառված գնման առարկաների տողերում մուտքագրված են պայմանագրեր, 1111 ծրագրի 32001 միջոցառման և 1163 ծրագրի 32002 միջոցառման մեջ ներառված գնման առարկաների տողերում կազմակերպված են գնման գործընթացներ և/կամ մուտքագրված են պայմանագրեր, ուստի նշված տողերից առաջարկվող նվազեցումները հնարավոր չէ կատարել,
- «բեմի վարագույրերի ավտոմատացված համակարգ» գնման առարկայի տողում ԳՄԱ կոդ լրացված չէ,
- անհրաժեշտ է «տեխնիկական հսկողության ծառայություններ» գնման առարկայի կոդը նշել 71351540:
Միաժամանակ առաջարկում ենք նախագծի հաստատմանը նախաձեռնել զուգահեռ հավելված 11-ում ներառված (մրցակցային գնման ձև ունեցող) գնման առարկաների ձեռքբերման ընթացակարգ՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ:
	Ընդունվել է
- Հավելվածում տեղի է գտել տեխնիկական վրիպակ, հայտարարվելու է մրցույթ «Գնաննշման հարցում» գնման ձևին համապատասխն, վրիպակն ուղղվել է

· Տե՛ս 4-րդ կետի հիմնավորումը









-	Կտարվել է համապատասխան փոփոխություն




- Գնման հայտերը մշակման փուլում են 


	8. Նախագծին կից ներկայացված նախահաշիվների համաձայն` Նախագծով նախատեսվող աշխատանքների (ՊՈԱԿ-ների համար համակարգչային, լուսաձայնային տեխնիկայի, գույքի ձեռքբերում, հիմնանորոգման աշխատանքների իրականացում) նախահաշվային արժեքները արդեն իսկ ներառում են ԱԱՀ, սակայն վերջիններիս նկատմամբ Նախագծով նորից հաշվարկվել է ԱԱՀ:
Այս առումով, հայտնում ենք, որ ՀՀ հարկային օրենսգրքի (այսուհետ՝ Օրենսգիրք)՝
1) 4-րդ հոդվածի 1-ին մասի՝
· 38-րդ կետի համաձայն` ապրանք է համարվում դրամական միջոցից, ֆինանսական ակտիվներից, ոչ նյութական ակտիվներից, գուդվիլից տարբերվող ցանկացած ակտիվը, եթե Օրենսգրքով այլ բան սահմանված չէ,
· 41-րդ կետի համաձայն` ապրանքի մատակարարում է համարվում ապրանքի նկատմամբ սեփականության իրավունքի փոխանցումը մեկ անձից մեկ այլ անձի՝ որևէ ձևով կատարվող հատուցմամբ (այդ թվում՝ մասնակի հատուցմամբ կամ դրամաշնորհների կամ սուբսիդիաների ձևով հատուցմամբ) կամ անհատույց,
· 43-րդ կետի համաձայն` աշխատանք է համարվում գործողությունը, որի արդյունքն ունի նյութական բնույթ և կարող է օտարվել այլ անձի կարիքների և (կամ) պահանջմունքների բավարարման համար,
· 44-րդ կետի համաձայն՝ ծառայություն է համարվում գործողությունը, որի արդյունքը չունի նյութական բնույթ, և որը ստացողը սպառում է այդ գործողության ընթացքում,
· 47-րդ կետի համաձայն` աշխատանքի կատարում է համարվում աշխատանքի կատարման արդյունքի սեփականության իրավունքի փոխանցումը մեկ անձից մեկ այլ անձի` որևէ ձևով կատարվող հատուցմամբ (այդ թվում՝ մասնակի հատուցմամբ կամ դրամաշնորհների կամ սուբսիդիաների ձևով հատուցմամբ) կամ անհատույց,
· 48-րդ կետի համաձայն՝ ծառայության մատուցում է համարվում մեկ անձի կողմից մեկ այլ անձի օգտին գործողության իրականացումը` որևէ ձևով կատարվող հատուցմամբ (այդ թվում՝ մասնակի հատուցմամբ կամ դրամաշնորհների կամ սուբսիդիաների ձևով հատուցմամբ) կամ անհատույց,
2) 60-րդ հոդվածի 1-ին մասի 1-ին և 2-րդ կետերի համաձայն՝ ԱԱՀ-ով հարկման օբյեկտ են համարվում ապրանքի մատակարարումը, աշխատանքի կատարումը և ծառայության մատուցումը,
3) 70-րդ հոդվածի 1-ին մասի համաձայն՝ ԱԱՀ վճարողները հաշվետու ժամանակաշրջանի համար պետական բյուջե են վճարում այդ ժամանակաշրջանում իրականացված՝ Օրենսգրքի 60-րդ հոդվածի 1-ին մասի 1-ին և 2-րդ կետերով սահմանված՝ հարկման օբյեկտ համարվող գործարքների հարկման բազայի նկատմամբ հաշվարկված ԱԱՀ-ի գումարների և Օրենսգրքի 71-րդ հոդվածով սահմանված կարգով հաշվանցվող (պակասեցվող) ԱԱՀ-ի գումարների (եթե Օրենսգրքի 72-րդ հոդվածով այլ բան սահմանված չէ) դրական տարբերությունը,
4) 71-րդ հոդվածի 1-ին մասի համաձայն՝ ԱԱՀ-ի հաշվանցվող (պակասեցվող) գումարներ են համարվում Հայաստանի Հանրապետության տարածքում հաշվետու ժամանակաշրջանում ձեռք բերված ապրանքների, ընդունված աշխատանքների և (կամ) ստացված ծառայությունների գծով մատակարարների կողմից դուրս գրված հարկային հաշիվներում (այդ թվում` այն դեպքում, երբ հարկային հաշվի դուրսգրման ամսաթիվը ներառված է հաշվետու ժամանակաշրջանին նախորդող կամ հաջորդող որևէ հաշվետու ժամանակաշրջանում, սակայն հարկային հաշվում նշված գործարքը կատարվել է (այսինքն՝ հարկային հաշվում նշված՝ ապրանքի մատակարարման, աշխատանքի կատարման կամ ծառայության մատուցման ամսաթիվը ներառված է) այդ հաշվետու ժամանակաշրջանում) առանձնացված ԱԱՀ-ի գումարները:
Վերոգրյալի կապակցությամբ, նախ, հայտնում ենք, որ խնդրո առարկա դեպքերում որոշ ՊՈԱԿ-ների կողմից ԱԱՀ-ով հարկվող գործարքներ իրականացնելու հանգամանքը, հետևաբար նաև ԱԱՀ-ի լրացուցիչ գումար հատկացնելը լրացուցիչ քննարկման և հիմնավորման կարիք ունի, քանի որ ներկայացված տեղեկատվությունից կարելի է եզրակացնել, որ այդ ՊՈԱԿ-ների կողմից ԱԱՀ-ով հարկվող գործարքներ չեն իրականացվում:
Միաժամանակ, եթե ՊՈԱԿ-ների կողմից իրականացվում է ԱԱՀ-ով հարկվող գործարք, ապա հայտնում ենք, որ նախահաշիվների ուսումնասիրությունը ցույց է տալիս, որ հատկացվող գումարների մեջ ներառված են նաև ԱԱՀ-ի գումարները:
Հետևաբար, ՊՈԱԿ-ների մոտ առաջացող ԱԱՀ-ի պարտավորությունները պետք է՝
· մարվեն նախահաշվային գումարների մեջ ներառված և մատակարարներին չվճարված (երբ մատակարարը ԱԱՀ վճարող չի համարվել) ԱԱՀ-ի գումարների հաշվին, և (կամ),
· հաշվանցվեն նվազեցվեն նախահաշվային գումարների մեջ ներառված և մատակարարներին վճարված (երբ մատակարարը ԱԱՀ վճարող է համարվել) ու վերջիններիս կողմից ՊՈԱԿ-ների անունով դուրս գրված հարկային հաշիվներում արտացոլված ԱԱՀ-ի գումարների հաշվին:
Արդյունքում, ԱԱՀ-ի գծով պարտավորությունների մարման նպատակով լրացուցիչ գումար հատկացնելու անհրաժեշտություն չպետք է առաջանա: Հետևաբար, գտնում ենք, որ լրացուցիչ գումարներ հատկացնելու առաջարկությունը նույնպես հիմնավորման կարիք ունի, քանի որ առանց այդպիսի հիմնավորումների կստացվի, որ ՊՈԱԿ-ներին ԱԱՀ-ի կրկնակի գումար է հատկացվում:	
	Չի ընդունվել
Մշակութային հաստատությունները հանդիսանում են ԱԱՀ վճարող կազմակերպություններ: Նախագծով նախատեսված գումարները հատկացվում են ոչ թե որպես կրկնակի ԱԱՀ, այլ որպես ԱԱՀ վճարող հանդիսացող ՊՈԱԿ-ների և ՀՀ ԿԳՄՍ նախարարության միջև կնքվող դրամաշնորհների հատկացման պայմանագրերից առաջացած ԱԱՀ: Գույքի և աշխատաքնների նախահաշիվներում ներառված ԱԱՀ-ն դա ՊՈԱԿ-ների կողմից մատակարարներին (աշխատանք կատարողին, ծառայություն մատուցողին) վճարվող ԱԱՀ-ն է: Հատկացվող ԱԱՀ-ի գումարները որպես հարկային պարտավորություն ենթակա են վճարման ՊՈԱԿ-ների կողմից որպես ԱԱՀ, հակառակ դեպքում ենթակա են վերադարձման ՀՀ պետական բյուջե:

	2. ՀՀ Գեղարքունիքի մարզպետարան
	14.07.2022թ.

	
	N 01 //4917-2022

	   «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, մի շարք գնման պայմանագրերում փոփոխություն կատարելու թույլտվություն տալու և ՀՀ կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման նախագիծն ուսումնասիրվել և քննարկվել է մարզպետարանի քաղաքաշինության վարչությունում:
   Որոշման նախագծի վերաբերյալ դիտողություններ և առաջարկություններ չունենք:


	Ընդունվել է ի գտություն

	3. ՀՀ քաղաքաշինության կոմիտե
	28.07.2022թ.

	
	N 01/16.1/7896-2022

	ՀՀ կառավարության որոշման նախագծի տեքստում լրացնել նոր կետ և ենթակետեր հետևյալ խմբագրությամբ․
« 7. Թույլատրել Հայաստանի Հանրապետության քաղաքաշինության կոմիտեին՝
7.1.Հայաստանի Հանրապետության Գեղարքունիքի մարզի «Լեռնահովիտ գյուղի Վ.Բարեղամյանի անվան հիմնական դպրոց» պետական ոչ առևտրային կազմակերպության մոդուլային շենքի կառուցման կապալային աշխատանքների ձեռքբերման համար 2020 թվականի սեպտեմբերի 15-ին «ԱՐՍԵՎ» սահմանափակ պատասխանատվությամբ ընկերության հետ կնքված NՀՀՔԿ-ԲՄԱՇՁԲ-20/9-1 պայմանագրի N3 հավելվածով սահմանված աշխատանքների կատարման օրացուցային գրաֆիկում կատարել փոփոխություններ՝ պայմանագրով նախատեսված աշխատանքների ներկայացման վերջնաժամկետը երկարաձգելով 120 օրացուցային օրով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետի պահանջները՝ միաժամանակ 2022 թվականի կատարման վերջնաժամկետը թողնելով անփոփոխ:
7.2. Հայաստանի Հանրապետության Գեղարքունիքի մարզի «Շատջրեք գյուղի միջնակարգ դպրոց» պետական ոչ առևտրային կազմակերպության մոդուլային շենքի կառուցման կապալային աշխատանքների ձեռքբերման համար 2020 թվականի օգոստոսի 25-ին «Գրիգորյան Շին» սահմանափակ պատասխանատվությամբ ընկերության հետ կնքված NՀՀՔԿ-ԲՄԱՇՁԲ-20/5-1 պայմանագրի N3 հավելվածով սահմանված աշխատանքների կատարման օրացուցային գրաֆիկում կատարել փոփոխություններ՝ պայմանագրով նախատեսված աշխատանքների ներկայացման վերջնաժամկետը երկարաձգելով 120 օրացուցային օրով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետի պահանջները՝ միաժամանակ 2022 թվականի կատարման վերջնաժամկետը թողնելով անփոփոխ:
7.3. Հայաստանի Հանրապետության Վայոց Ձորի մարզի «Գոմքի միջնակարգ դպրոց» պետական ոչ առևտրային կազմակերպության մոդուլային շենքի կառուցման կապալային աշխատանքների ձեռքբերման համար 2021 թվականի ապրիլի 20-ին «Արարատշին» սահմանափակ պատասխանատվությամբ ընկերության հետ կնքված NՀՀՔԿ-ԲՄԱՇՁԲ-21/2-2 պայմանագրի N2 հավելվածով սահմանված աշխատանքների կատարման օրացուցային գրաֆիկում կատարել փոփոխություններ՝ պայմանագրով նախատեսված աշխատանքների ներկայացման վերջնաժամկետը երկարաձգելով 120 օրացուցային օրով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետի պահանջները՝ միաժամանակ 2022 թվականի կատարման վերջնաժամկետը թողնելով անփոփոխ:
7.4. Հայաստանի Հանրապետության Կոտայքի մարզի «Նոր Գեղիի ակադեմիկոս Գ.Աղաջանյանի անվան պետական գյուղատնտեսական քոլեջ» պետական ոչ առևտրային կազմակերպության շենքի վերակառուցման կապալային աշխատանքների ձեռքբերման համար 2020 թվականի նոյեմբերի 30-ին «Զեթ-Պրոֆիլ» սահմանափակ պատասխանատվությամբ ընկերության հետ կնքված NՀՀՔԿ-ՀԲՄԱՇՁԲ-20/1 պայմանագրի N2 հավելվածով սահմանված աշխատանքների կատարման օրացուցային գրաֆիկում կատարել փոփոխություններ՝ պայմանագրով նախատեսված աշխատանքների ներկայացման վերջնաժամկետը երկարաձգելով 180 օրացուցային օրով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետի պահանջները՝ միաժամանակ 2022 թվականի կատարման վերջնաժամկետը սահմանելով 2022 թվականի դեկտեմբերի 10-ը:
7.5. Հայաստանի Հանրապետության Արմավիրի մարզի Արևիկ համայնքում «Մոդուլային» տիպի մսուր-մանկապարտեզի կառուցման կապալային աշխատանքների ձեռքբերման համար 2021 թվականի հունվարի 20-ին «ՆԱՐ-ԴԱՎ ՇԻՆ» սահմանափակ պատասխանատվությամբ ընկերության հետ կնքված NՀՀՔԿ-ՀԲՄԱՇՁԲ-20/2 պայմանագրի N2 հավելվածով սահմանված աշխատանքների կատարման օրացուցային գրաֆիկում կատարել փոփոխություններ՝ 2022 թվականի պետական բյուջեով հատկացված ֆինանսական միջոցների շրջանակներում կատարվելիք աշխատանքների ներկայացման վերջնաժամկետը սահմանելով 2022 թվականի հոկտեմբերի 31-ը:
7.6. Հայաստանի Հանրապետության Սյունիքի մարզի «Վաղատինի միջնակարգ դպրոց» պետական ոչ առևտրային կազմակերպության մոդուլային շենքի կառուցման կապալային աշխատանքների ձեռքբերման համար 2020 թվականի սեպտեմբերի 28-ին «Հիդրո» սահմանափակ պատասխանատվությամբ ընկերության հետ կնքած NՀՀՔԿ-ԲՄԱՇՁԲ-20/11 պայմանագրի շրջանակներում 2021 թվականի սեպտեմբերի 25-ին կնքված N4 համաձայնագրով հաստատված աշխատանքների կատարման օրացուցային գրաֆիկով սահմանված վերջնաժամկետին համապատասխան պարտավորությունների կատարման ժամկետանց օրերից 90 օրացուցային օրվա համար չհաշվարկել տույժեր և (կամ) տուգանքներ՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 33-րդ կետի 4-րդ ենթակետի պահանջները:»:
	Ընդունվել է
Կետերը լրացվել են և ներկայացվել է համապատասխան հիմնավորում

	.Հայաստանի Հանրապետության կառավարության ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, մի շարք գնման պայմանագրերում փոփոխություն կատարելու թույլտվություն տալու և ՀՀ կրթության, գիտության, մշակույթի և սպորտի նախարարությանը գումար հատկացնելու մասին»  որոշման նախագծի (այսուհետ՝ Նախագիծ) 4-րդ և 7-րդ կետերում Հայաստանի Հանրապետության կրթության, գիտության, մշակույթի և սպորտի նախարարությանը և Հայաստանի Հանրապետության քաղաքաշինության կոմիտեին թույլատրվում է նախագծանախահաշվային փաստաթղթերի մշակման ծառայություններ ձեռք բերել մեկ անձից գնում կատարելու ընթացակարգով, որոնց վերաբերյալ դրույթներ Նախագծի վերնագրում չկան: Այդ առումով նկատի ունենալով Նախագծի 4-րդ և 7-րդ կետերը և «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները, համաձայն որոնց՝ նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը, Նախագծի վերնագիրն անհրաժեշտ է խմբագրել՝ դրանում ներառելով նաև մեկ անձից գնում կատարելու վերաբերյալ դրույթներ:
	Ընդունվել է
Նախագծի վերանգրում կատարվել է լրացում

	Նախագծի նախաբանում անհրաժեշտ է հղում կատարել նաև «Նորմատիվ իրավական ակտերի մասին» օրենքի 34-րդ հոդվածին:
	Ընդունվել է
Նախագծի նախաբանում կատարվել է լրացում

	Նախագծի 4-րդ և 7-րդ կետերում «հրատապ» բառն անհրաժեշտ է հանել՝ նկատի ունենալով «Գնումների մասին» օրենքի դրույթները:
	Չի ընդունվել
Նախագծի 4-րդ և 7-րդ կետերում նշված է այն գնման ընթացակարգը, որը նախատեսվում է կիրառվել և որը նշված է Նախագծի 11-րդ հավելվածում (գնումների պլանում)

	Նախագծի ընդունման հիմնավորման (այսուհետ՝ Հիմնավորում) մեջ նշված մի շարք դրույթներ Նախագծում արտացոլված չեն: Այսպես՝ ըստ Նախագծի ընդունման հիմնավորման, գումարներ են հատկացվում Ալավերդի համայնքի  Սանահինի վանական համալիրի Սբ. Ամենափրկիչ եկեղեցու տանիքների նորոգման համար, մինչդեռ դրա վերաբերյալ կարգավորումներ Նախագծում առկա չեն: Ուստի Հիմնավորումից անհրաժեշտ է հանել վերոհիշյալ դրույթները: Բացի այդ, Նախագծի 3-րդ կետի մի շարք ենթակետերում նշված դրամաշնորհային պայմանագրերի հիման վրա ձեռք բերվող գույքի և Հիմնավորման մեջ նշված գույքի անվանումների միջև առկա են անհամապատասխանություններ, այսպես՝ Նախագծի 3-րդ կետի 77-րդ ենթակետում նշված է, որ գումարը հատկացվում է բալետային հատակի, մինչդեռ Հիմնավորման մեջ նշվում է բալետային հարթակի ձեռքբերման մասին, 83-րդ ենթակետում նշված է, որ գումարը հատկացվում է լուսաձայնային տեխնիկայի և ռոյալի, մինչդեռ ըստ Հիմնավորման՝ լուսաձայնային տեխնիկայի և համակարգչային տեխնիկայի ձեռքբերման համար, 84-րդ ենթակետում նշված է, որ գումարը հատկացվում է երաժշտական գործիքների և համակարգչային տեխնիկայի, իսկ ըստ Հիմնավորման՝ միայն համակարգչային տեխնիկայի ձեռքբերման համար: Նմանատիպ անհամապատասխանություններ են առկա նաև Նախագծի 3-րդ կետի 81-րդ, 82-րդ և այլ ենթակետերում ձեռքբերվող և Հիմնավորման մեջ նշված գույքի միջև: Բացի այդ Նախագծի 8-րդ կետում նշվում է ՀՀ Գեղարքունիքի մարզի Լեռնահովիտ գյուղի Վ. Բարեղամյանի անվան հիմնական դպրոց ՊՈԱԿ-ի մոդուլային շենքի կառուցման, իսկ Հիմնավորման մեջ՝ ՀՀ Գեղարքունիքի մարզի Լեռնահովիտի հիմնական դպրոցի շենքի կառուցման մասին: Նկատի ունենալով վերոհիշյալը՝ Հիմնավորումն անհրաժեշտ է լրամշակել և խմբագրել:
	Չի ընդունվել
1. Ալավերդի համայնքի  Սանահինի վանական համալիրի Սբ. Ամենափրկիչ եկեղեցու տանիքների նորոգման համար հատկացվող գումարը արտացոլված է Նախագծի 5-րդ, 6-րդ և 11-րդ հավելվածներում և  Հիմնավորման մեջ նշումն այդ մասին ավելորդ դրույթ չէ և չի կարող հանվել:
2. Նախագծի 3-րդ կետի 83-րդ և 84-րդ կետերում նշված երաժշտական գործիքների ձեռքբերման համար գումարի հատկացման դրույթը  արտացոլված է նաև Հիմնավորման մեջ (էջեր 20-21), մասնավորապեսէ գրված է, որ Նախագծով նախատեսվում է նաև գումար հատկացնել «Հայաստանի էստրադային ջազ նվագախումբ» ՊՈԱԿ-ին «Հայաստանի պետական ֆիլհարմոնիա» ՊՈԱԿ-ին («Առնո Բաբաջանյան» համերգասրահի համար) երաժշտական գործիքներով ապահովման համար։
3. Նախագծի 3-րդ կետի 81-րդ, 82-րդ և այլ ենթակետերում ձեռքբերվող և Հիմնավորման մեջ նշված գույքի միջև որևէ անհամապատասխանություն առկա չէ. 81-րդ և 82-րդ կետերում ընդհանրապես նշված չէ գույքի տեսակը, քանի որ տեսակները շատ են և հնարավոր չէ խմբավորել: Նախագծի և Հիմնավորման միակ տարբերությունը կայանում է միայն նրանում, որ Նախագծում հատկացումները թվարկված են ըստ օբյեկտների, իսկ Հիմնավորման մեջ՝ ըստ միջոցառումների:
4. Նախագծի 8-րդ կետում նշված է դպրոցի՝ որպես ՊՈԱԿ-ի ամբողջական անվանումը, իսկ Հիմնավորման մեջ ուղղակի նշված է դպրոցի կրճատ անվանումը, առանց չակերտների: Դա անհամապատասխանություն չէ:
Հաշվի առնելով վերոգրյալը՝ տեղեկացնում եմ, որ Հիմնավորումը ամբողջովին համապատասխանում է Նախագծին (թե՛ տեքստային մասին և թե՛ հավելվածներին) և չունի լրամշակման, խմբագրման կարիք:

	5. ՀՀ վարչապետի աշխատակազմի իրավաբանական վարչություն
	22.08.2022թ.

	
	N 02/16.4/27534-2022

	1.Ներկայացված նախագծի 4-րդ, 7-րդ 8-րդ, 9-րդ, 10-րդ, 11-րդ, 12-րդ, 13-րդ և 14-րդ կետերով նախատեսվում է (...) գնման ընթացակարգի նկատմամբ չկիրառել ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության, 71-րդ կետի 1-ին /բացառությամբ «զ» պարբերության/, 56-րդ կետի 4-րդ ենթակետի,  33-րդ կետի 4-րդ ենթակետի, ինչպես նաև  ՀՀ կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները: Սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմի  չկիրառելու հետ կապված կարգավորում: 
	Նախագծի 4-րդ և 7-րդ կետերի իրավական հիմք է հանդիսանում ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների կազմակերպման կարգի (այսուհետ՝ Կարգ) 3-րդ կետը, որին հղում է կատարվում նաև Նախագծի նախաբանում և որով սահմանվում է, որ գնման գործընթացի առանձնահատկություններով պայմանավորված` ՀՀ կառավարության որոշումներով կարող են սահմանվել սույն կարգով չնախատեսված նորմեր: Նախագծի 4-րդ և 7-րդ կետերով նախատեսվում է թույլատրել ձեռք բերել նախագծման ծառայությունները «մեկ անձից» գնման ընթացաակրգով՝ չկիրառելով գնումների օրենսդրությամբ նախատեսված որոշ պահանջներ, ինչպես օրինակ գնման հրավերը առնվազն երեք հնարավոր մասնակցին ուղարկելու պահանջը: Քանի որ, Նախագծով երկու կետի դեպքում էլ նախատեսվում է առայությունը ձեռք բերել կոնկրետ կազմակերպությունից, ինչի անհրաժեշտութունը ներկայացված է Նախագծին կից հիմնավորման մեջ, ապա, օրինակ, Կարգի 21-րդ կետի 1-ին ենթակետի «դ» պարբերության կիրառումը պետք  է բացառվի և դա հնարավոր է միայն ՀՀ կառավարության որոշմամբ:
Նախագծի 8-14-րդ կետերի իրավական հիմք են հանդիսանում Կարգի 3-րդ և 57-րդ կետերը, որոնց հղում է կատարվում նաև Նախագծի նախաբանում:
Այսպես, 8-14-րդ կետերով նախատեսվում է թույլատրել ՀՀ քաղաքաշինության կոմիտեին երկարաձգել մի շարք գնման պայմանագրերի կատարման ժամկետները, քանի որ Կարգի 56-րդ կետի 4-րդ ենթակետով արգելվում է աշխատանքների կատարման ժամկետը երկարաձգել ավելի քանի 30 օրացուցային օրով: Միաժամանակ, Կարգի 57-րդ կետով սահմանվում է, որ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է ՀՀ կառավարությունը: Նախագծի 8-14-րդ կետերում նշված պայմանագրերում նախատեսված փոփոխությունների անհրաժեշտությունը ելնում է պայմանագրերի կողմերից անկախ գործոններից, որոնք նշված են Նախագծի հիմնավորման մեջ (եղանակային պայմաններ, ուսումնական պրոցես և այլն):

		2. Նախագծի 5-րդ և 6-րդ կետերով առաջարկվում է  «Գնումների մասին» ՀՀ օրենքի 15-րդ հոդվածի 6-րդ մասի հիմքով «Սպորտ Սիթի» ՍՊԸ-ի հետ 2022 թվականի հունվարի 12-ին, իսկ ԱՁ Գոհար Արամյանի հետ 2022 թվականի հունվարի 24-ին կնքված պայմանագրերի կատարման համար կնքել համաձայնագրեր, մինչդեռ  նշված պայմանագրի կնքումից անցել է ավելի քան 6 ամիս, հետևաբար համաձայնագրի կնքումը չի համապատասխանում «Գնումների մասին» ՀՀ օրենքի 15-րդ հոդվածի 6-րդ մասի պահանջներին, համաձայն որի՝ նշված հիմքով կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել:
	Նախագծի 5-րդ և 6-րդ կետերը նախատեսվել են հենց այն պատճառով, որ դրանց կնքման օրվանից լրացել է գնումների օրենսդրությամբ սահմանվող 6 ամիս ժամանակահատվածը: Պայմանագրերը կնքվել են պայմանով մրցույթի արդյունքում՝ ի կատարումն ՀՀ կառավարության 2021 թվականի սեպտեմբերի 30-ի N 51 նիստի արձանագրության 51-րդ կետի: Գումարը նախատեսված է ՀՀ 2022թ.-ի պետական բյուջեով՝ ԵՄ աջակցությամբ իրականացվող դրամաշնորհային ծրագրի շրջանակներում, սակայն դրամաշնորհային ծրագիրը դեռ քննարկման փուլում է։ Նոր գնման գործընթացի կազմակերպման դեպքում, հաշվի առնելով մինչև տարեվերջ մնացած ժամանակահատվածը, գույքը կարող են չհասցնել մատակարարել:  
Հաշվի առնելով վերոգրյալը և հիմ քընդունելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների կազմակերպման կարգի 3-րդ կետը, որին հղում է կատարվում նաև Նախագծի նախաբանում, Նախագծում նախատեսվել են 5-րդ և 6-րդ կետերը:



